
Kalit so‘zlar: 
 Бўлажак хорижий тил ўқитувчиларида ахборотларга 

таҳлилий ва танқидий муносабатни шакллантириш ва 

фикрлаш тарзини ривожлантириш устувор педагогик 

вазифалардан бири ҳисобланади. 

Бўлажак хорижий тил ўқитувчиларида ахборотларга таҳлилий ва танқидий муносабатни 

шакллантириш ва фикрлаш тарзини ривожлантириш устувор педагогик вазифалардан бири 

ҳисобланади. Бу эса чет тилларини ўқитиш таълими учун ўқитишнинг янгича йўналишлари, 

ѐндашувлари ва тамойилларини олиб кириш мажбуриятини юклайди. Олий таълимнинг муҳим 

вазифаларидан бири меҳнат бозори талабларига жавоб берадиган ҳар жиҳатдан етук 

рақобатбардош кадрлар тайѐрлашдир. Бўлажак хорижий тил ўқитувчиларининг Web-квест 

технологияси асосида ахборотларга таҳлилий ва танқидий муносабатини шакллантиришда энг 

асосий устувор вазифа уларни янгича тафаккур ва теран интеллект соҳиблари қилиб тарбиялаш 

эканлиги аѐн бўлмоқда. Ўзбекистонда ҳам бўлажак хорижий тил ўқитувчиларини ўқитишда, 

лингвистика соҳа кадрларини тарбиялашда улар учун зарур бўлган ахборотларни таҳлили қилиш 

кўникмаалрини шакллантиришда мутахассислик фанлар билан ижтимоий-гуманитар фанлар 

ҳамкорлигига асосланган педагогик жараѐнни йўлга қўйиш ва аниқ кейсларга асосланган 

педагогик технологияларни ишлаб чиқиш зарурати бор. 

Бўлажак хорижий тил ўқитувчиларида ахборотларга танқидий ва таҳлилий муносабатни 

шакллантиришнинг ўзига хос педагогик хусусиятлари қуйидагилардан иборат: 

 бўлажак хорижий тил ўқитувичларининг тил ўрганишига комплекс ѐндашув, уларда 

мутахассислик фанлари билан бирга ижтимоий-гуманитар фанлар асосидаги билимларни 

шакллантириш, таълим жараѐнини сўнгги педагогик технологиялар асосида ташкил этиш; 

 бўлажак хорижий тил ўқитувичларида ахборотларга танқидий ва таҳлилий муносабатни 

ривожлантириш асоси бўлган теран ва танқидий фикрлайдиган, креатив, обектив позицияда 

тура оладиган шахс сифатида шакллантирувчи илмий муҳитни яратиш; 

 педагогик жараѐнида бўлажак хорижий тил ўқитувчиларининг касбий фаолиятида жуда 

фойдали бўлган мантиқий фикрлаш ва бу асосида шаклланадиган таҳлилий тафаккурни 

ривожлантиришнинг инновацион методикасини жорий қилиш; 

 бўлажак хорижий тил ўқитувчиларига индивидуал ва жамоада ишлаш кўникмасини 

сингдириш, даврга, ижтимоий муҳитга мослашувчанлик, муаммони ўрнида ҳал қила олиш 

имкониятини шакллантиришга оид махсус билимлар бериш, бу хусусиятларни 

шакллантириш зарур; 

 бўлажак хорижий тил ўқитувчиларида ахборотларга танқидий ва таҳлилий муносабатни 

шакллантиришда назарий билимлардан чекланиб, амалий “кейс”лар билан ишлаш 

методикасини ишлаб чиқиш.  

Малакали мутахассислар тайѐрлашга янгича, инновацион ѐндашув Ўзбекистон Республикасини 

ривожлантиришнинг 2017-2021 йилларга мўлжалланган ривожланиш стратегиясидаги муҳим 

йўналишлардан ҳисобланади[16]. Инновацион ѐндашув мутахассислар тайѐрлашда шу давргача 

устувор бўлиб келган режа асосида билим олиш усулидан тубдан фарқ қилади. Таъкидлаш 

лозимки, бу жараѐн тезлашаѐтган ижтимоий тараққиѐт, инсон меҳнат шароитининг ўзгариши 

каби омиллар билан чамбарчас боғлиқдир. Аригона университети профессори Давид 

Конлейнинг «мия одати» илмий фаразига кўра, талабанинг билим олишдаги энг асосий 

муваффақияти аналитик тафаккури, қизиқувчанлиги, қатъиятлилиги, муаммони еча олиш 

истаги, сабабиятни англаш лаѐқати ва мантиқий тафаккури ҳисобланади[140]. Демак, ахборотни 

шунчаки таҳлил қилмасдан қабул қилувчи, танқидий фикрлаши суст бўлган мутахассилардан 

кўра танқидий ва таҳлилик тафаккури кучли бўлган кадрларнинг самарадорлиги юқори 

ҳисобланади.  

Хулоса қилганда, бўлажак хорижий тил ўқитувчиларининг ахборотларга таҳлилий ва танқидий 

муносабатини шакллантиришда Web-квест технологияси юқори самарадорликка эга ва бўлажак 

мутахассисларда жамоада ишлаш қобилияти, уларнинг ютуқларини баҳолаш, таҳлилқилиш, 

мустақил ва ижодий фикрлаш ва катта хажмдаги ахборот оқимини бошқариш кўникмаларини 

ривожлантиришда ҳам керакли технология сифатида эътироф этилмоқда. Шунинг учун ҳам 

бўлажак хорижий тил ўқитувчиларида аналитик тафаккурни ва танқидий муносабатни 

ривожлантиришда бу технологиянинг имконияталридан фойдаланиш керак бўлади.  

